
Réamheolas agus Cúlra
Is é Coimisiún na hÉireann um Chearta an Duine agus Comhionannas (‘an Coimisiún’) Foras Náisiúnta na hÉireann um Chearta an Duine chomh maith leis an gComhlacht Náisiúnta Comhionannais. Bunaíodh é i mí na Samhna 2014 faoin Acht fá Choimisiún na hÉireann um Chearta an Duine agus Comhionannas, 2014, agus tá sainordú reachtach aige chun:
cearta daonna agus an comhionannas a chosaint agus a chur chun cinn,
spreagadh a thabhairt d’fhorbairt chultúir measa ar chearta an duine, ar chomhionannas agus ar thuiscint idirchultúrtha sa Stát,
tuiscint agus feasacht ar thábhacht chearta an duine agus an chomhionannais sa Stát a chur chun cinn,
an dea-chleachtas sa chaidreamh idirchultúrtha a spreagadh, chomh maith leis an gcaoinfhulaingt agus an inghlachtacht leis an éagsúlacht sa Stát agus an urraim ar shaoirse agus ar dhínit gach duine a chur chun cinn, agus
obair chun deireadh a chur le leatrom ar chearta daonna, leis an idirdhealú agus leis an iompar toirmiscthe.
Shínigh Éire Coinbhinsiún na Náisiún Aontaithe um Chearta Dhaoine Faoi Mhíchumas (CRPD) an 30 Márta 2007 agus daingníodh é an 20 Márta 2018. Chuir Éire a céad tuarascáil Stáit faoi bhráid Choiste na Náisiún Aontaithe um Chearta Daoine faoi Mhíchumas i mí na Samhna 2021. 
Táthar chun an tAcht IHREC 2014 a leasú chun foráil a dhéanamh gurb é an Coimisiún an Sásra Faireacháin Neamhspleách faoi Airteagal 33 CRPD agus chun Coiste Comhairleach a cheapadh chun cúnamh agus comhairle a thabhairt dó maidir le hábhair a bhaineann leis an bhfeidhm seo.[footnoteRef:1] [1:  Ceannteideal 85 de Scéim Ghinearálta an Bhille um Chinnteoireacht Chuidithe (Cumas) (Leasú), 2021. ] 

Bhunaigh an Coimisiún an Coiste Comhairleach um Míchumas (‘An Coiste Comhairleach’) i mí na Nollag 2018 chun:
chun cúnamh agus comhairle a thabhairt don Choimisiún maidir le hathbhreithniú a dhéanamh ar leordhóthanacht agus éifeachtacht an dlí agus an chleachtais sa Stát chun daoine faoi mhíchumas a chosaint;
comhairle a thabhairt don Choimisiún maidir le comhlíonadh a róil faireacháin neamhspleách Airteagal 33 CRPD.  
Tá an Coimisiún ag iarraidh 5 chomhalta nua le ceapadh ar a Choiste Comhairleach faoi láthair. 
Ceapfar comhaltaí de chuid an Choiste Chomhairligh, ar an gcéad dul síos, ar feadh téarma amháin de suas le trí bliana. Féadfaidh an Coimisiún, dá rogha féin, comhaltaí a athcheapadh ar feadh aon téarma amháin eile suas le trí bliana.  
Riachtanais maidir le ballraíocht
Caithfidh tú a bheith i do chónaí in Éirinn le bheith i do chomhalta den Choiste Comhairleach.

Meas ar an dínit bhunúsach, ar neamhspleáchas an duine aonair lena n-áirítear an tsaoirse chun do rogha féin ruda a dhéanamh, agus neamhspleáchas an duine; 
An neamh-idirdhealú;
Lánpháirtíocht agus ionchuimsiú iomlán agus éifeachtach sa tsochaí;
Meas ar an éagsúlacht agus an inghlachtacht le daoine faoi mhíchumas mar chuid den éagsúlacht dhaonna agus den chine daonna;
An comhionannas deise;
An inrochtaineacht; 
Comhionannas idir fir agus mná; agus
Urraim don chumas atá ag leanaí atá faoi mhíchumas de réir mar a fhorbraítear iad agus meas ar cheart leanaí chun a bhféiniúlacht a chaomhnú
Ar an gCoiste Comhairleach, tá comhaltaí de chuid an Choimisiúin agus comhaltaí seachtracha arna gceapadh ag an gCoimisiún. Leis na ceapacháin nua seo méadófar líon na gcomhaltaí seachtracha ar an gCoiste go dtí trí duine dhéag. Daoine faoi mhíchumas a bheidh i gceist le 75% de chomhaltaí seachtracha an Choiste Chomhairligh, ar a laghad, is é sin le rá 10 gcomhalta. Tá an sainmhíniú ar an míchumas atá ag an gCoimisiún sa chomhthéacs seo ailínithe le hAirteagal 1 den CRPD, ina bhfuil sé luaite:
“Cuimsítear le daoine faoi mhíchumas iad siúd a bhfuil laigí fadtéarmacha coirp, meabhracha, intleachtúla nó céadfacha acu a d’fhéadfadh bac a chur ar a rannpháirtíocht iomlán agus éifeachtach sa tsochaí ar bhonn comhionann le daoine eile mar gheall ar bhacainní éagsúla a bheith le tabhairt acu.”
Tá sé mar aidhm ag an gCoimisiún a chinntiú go léireofar le comhaltaí an Choiste Chomhairligh, an oiread is gur féidir, éagsúlacht shochaí na hÉireann, lena n-áirítear éagsúlacht na ndaoine faoi mhíchumas agus go mbeidh comhionannais ionadaíochta idir mhná agus fhir ann. 
Agus an Coimisiún ag tabhairt faoi na ceapacháin seo ar an gCoiste Comhairleach, tá sé d’aidhm aige a chinntiú go saineolas sna réimsí seo a leanas ag cuid dá chomhaltaí: 
Lánpháirtíocht daoine faoi mhíchumas sa tsochaí;
An t-ardú feasachta;
An taighde, sonraí agus an tomhas;
Eolas ar an gCoinbhinsiún um Chearta Daoine faoi Mhíchumas agus ar chóras na Náisiún Aontaithe a bhaineann leis an gCoinbhinsiún;
An trasnáil sna forais sna hAchtanna um Chomhionannas, agus taithí shaoil ar an mbochtaineacht.  
Modhanna oibre
Soláthróidh an Coimisiún acmhainní agus leasóidh sé nósanna imeachta chun freastal réasúnach a dhéanamh de réir mar a shainaithníonn comhaltaí an Choiste faoi mhíchumas iad chun an rannpháirtíocht a uasmhéadú. 
Féadfaidh an Coiste Comhairleach teacht le chéile go fíorúil agus féadfaidh comhalta ar bith a bheith rannpháirteach go fíorúil i gcruinniú arna reáchtáil go hiomlán nó go páirteach ag baint úsáide as teicneolaíocht chúnta. 
[bookmark: _Toc88148186]Tiomantas Ama agus Luach Saothair
Tháinig an Coiste Comhairleach um Míchumas le chéile ar an meán 6 huaire in aghaidh na bliana ón tráth ar bunaíodh é i leith.  
Tabharfar luach saothair do chomhaltaí an Choiste as costais réasúnacha, de réir mar a chomhaontóidh an Coimisiún.
Féadfaidh comhaltaí an Choiste Chomhairligh nach bhfuil tuarastal poiblí á fháil acu stipín bliantúil de €1200 a fháil ón gCoimisiún mar aitheantas ar luach a rannpháirtíochta. 

[bookmark: _Hlk36044200]Chun léiriú go bhfuil spéis agat a bheith mar dhuine de chomhaltaí an Choiste, 
cuir isteach Curriculum Vitae gearr, suas le dáta (2 leathanach A4, ar an méid, agus an cló nach lú ná 10) agus 
litir chlúdaigh tacaíochta (500 focal ar an méid, cló nach lú ná 10).  
Ba chóir go leagfaí amach i do litir chlúdaigh cén fáth ar spéis leat a bheith ar an gCoiste chomh maith leis an tslí a gcomhlíonann tú na riachtanais bhallraíochta atá leagtha amach thuas. Is féidir leat é seo a dhéanamh trí shamplaí a thabhairt ó aon ghné de do shaol a síleann tú é a bheith ábhartha do na riachtanais. Moltar duit samplaí a tharla le déanaí a chur isteach, a tharla laistigh de 2 nó 3 bliana díreach roimhe seo, más féidir. 
Foirm Dhearbhaithe 
Mar a luadh sna ceanglais maidir le ballraíocht, ní mór daoine faoi mhíchumas a bheith i gceist le 75% de chomhaltaí seachtracha an Choiste Chomhairligh, ar a laghad, is é sin le rá 10 gcomhalta.  Má roghnaíonn tú tú féin a fhéin-aithint mar dhuine faoi mhíchumas sa phróiseas ceapacháin seo, sínigh an Fhoirm Dhearbhaithe agus cuir an dáta leis, agus cuir isteach í chugainn in éineacht le do Curriculum Vitae agus litir chlúdaigh tacaíochta. Ní bhainfear úsáid as an bhfaisnéis seo ach amháin chun críche an phróisis roghnúcháin seo. 
I gcomhréir leis na ceanglais um chosaint sonraí, scriosfar faisnéis phearsanta gach iarratasóra nár éirigh leo nuair atá an próiseas roghnúcháin críochnaithe. 
Is féidir léiriú spéise a chur isteach, ach do Curriculum Vitae, do litir chlúdaigh agus d’Fhoirm Dhearbhaithe (nuair is cuí) a chur isteach chuig ihrec@osborne.ie. De rogha air sin, is féidir leat an fhaisnéis choibhéiseach a chur isteach i bhformáid téacs, fuaime nó físe eile. Is ceadmhach duit d’iarratas a chur isteach i mBéarla, i nGaeilge nó i dTeanga Chomharthaíochta na hÉireann. 
Má theastaíonn an doiciméad seo uait i bhformáid inrochtana nó má tá aon socruithe réasúnta eile uait, déan teagmháil le ihrec@osborne.ie   
Is é Osborne Recruitment a bheidh ag bainistiú gach gné den phróiseas roghnúcháin seo, thar ceann an Choimisiúin. Níor cheart aon fhiosrúcháin nó canbhasáil a dhéanamh go díreach chuig comhaltaí de chuid an Choimisiúin, baill de chuid fhoireann an Choimisiúin nó comhaltaí reatha Choiste Comhairleach an Choimisiúin um Míchumas. 
An Próiseas Roghnúcháin
Déanfaidh painéal arna cheapadh ag an gCoimisiún do léiriú spéise a mheas in aghaidh na gceanglas maidir le ballraíocht, mar atá léirithe sa bhfaisnéis i do Curriculum Vitae (2 leathanach A4 ar an méid, cló nach lú ná 10) agus i do litir chlúdaigh tacaíochta (500 focal ar an méid, cló nach lú ná 10). Socróidh an painéal gearrliosta d’iarratasóirí le haghaidh cruinniú neamhoifigiúil. 
Tabharfar cuireadh d’iarratasóirí ar an ngearrliosta chuig cruinniú neamhoifigiúil. Reáchtálfar cruinnithe in oifig an Choimisiúin i mBaile Átha Cliath nó ar líne, agus pléifimid socruithe réasúnacha leat roimh ré, nuair is gá. Tabhair faoi deara le do thoil nach n-íocann an Coimisiún as speansais taistil do dhaoine a fhreastalaíonn ar an gcruinniú neamhoifigiúil (seachas amháin sa chás go mbaineann siad le socruithe réasúnacha). Sa chás nach bhfuil an t-iarratasóir in ann freastal ar chruinniú neamhoifigiúil ar dháta socraithe, ní thairgfear dáta eile ach amháin faoi rogha an phainéil. 
Cuirfear in iúl d’iarratasóirí a dtabharfar cuireadh dóibh chuig cruinniú neamhoifigiúil cé a bheidh ar an bpainéal roimh an gcruinniú.
Ag an gcruinniú, cuirfidh an painéal ceisteanna ort faoin taithí agus saineolais atá agat agus cuirfidh siad ceisteanna ar leith ort chun fáil amach an gcomhlíonann tú na ceanglais maidir le ballraíocht ar an gCoiste Comhairleach Míchumais nó nach gcomhlíonann.
Molfaidh an painéal liosta de chomhaltaí an Choiste Chomhairligh um Míchumas don Choimisiún lena bhreithniú. Cuirfear na hiarratasóirí ar an eolas ansin faoi thoradh an phróisis, in am trátha. 

Dátaí Tábhachtacha
An Dáta Deiridh d’Iarratais: Tabhair faoi deara le do thoil gurb é 30 Meitheamh 2022 ag 1 pm an uair is deireanaí do na hiarratais a bheith istigh. Ní bhreithneofar aon CV, litir chlúdaigh agus dearbhuithe a bhfaightear i ndiaidh an spriocdháta agus an ama sin.  
Eiseofar admháil trí ríomhphost nó i bhformáid eile más fearr leat é sin i dtaca le gach léiriú spéise a fhaightear. Mura bhfaigheann tú admháil ar d’iarratas laistigh de dhá lá oibre tar éis é a bheith curtha isteach agat, déan teagmháil le Osborne Recruitment ag ihrec@osborne.ie nó 01 - 6384400 chun cinntiú go bhfuil d’iarratas faighte.
Dáta Cruinnithe Neamhoifigiúla:  Tá sé beartaithe cruinnithe neamhoifigiúla a reáchtáil an tseachtain dar tosach 18 Iúil 2022. Ba cheart d’iarrthóirí a bheith cinnte go bhfuil siad ar fáil ar an dáta/na dátaí atá sonraithe ag IHREC agus ba chóir dóibh a chinntiú go bhfuil na sonraí teagmhála atá sonraithe ar a bhfoirm iarratais cruinn beacht.  
Rúndacht
Coimeádfar an t-ábhar a chuirfear sna foirmeacha iarratais faoi rún daingean ach amháin chomh fada is a thagann siad faoi réir an Achta um Shaoráil Faisnéise, 2014. 

